
Reykjavík, 6. mars 2003.

Alþingi,
b/t efnahags- og viðskiptanefndar,
Einars K. Guðfinnssonar, formanns,
Alþingishúsinu,
v/Austurvöll,
101 Reykjavík.

Efni: Frumvarp til laga um breyting á lögum um vátryggingastarfssemi, 
nr. 60/1994.

Réttarfarsnefnd hefur borist minnisblað viðskiptaráðherra dags. 5. mars 2003 
vegna ofangreinds frumvarps, en réttarfarsnefnd skilaði minnisblaði um 
frumvarpið, sem dags. er 24. febrúar s.l.

í minnisblaði viðskiptaráðherra kemur m.a. fram, að ákveðið hefur verið að 
gera breytingar á tíu atriðum í frumvarpinu í kjölfar umsagnar 
réttarfarsnefndar. Breytingar þær, sem gerðar eru á frumvarpinu, lúta einkum 
að þvi að fallið er frá þeirri afstöðu að mæla fyrir um gildi úrskurða íslenskra 
dómstóla í aðildarríkjunum, auk þess sem ýmsar orðalagsbreytingar eru gerðar 
af öðrum ástæðum.

Réttarfarsnefnd hefur einungis haft mjög skamman tíma til að athuga 
minnisblað viðskiptaráðherra, en fullyrða má að þær breytingar sem gerðar eru 
á frumvarpinu séu allar til bóta. Eftir stendur að ekki er fallist á að freista þess 
að laga frumvarpið að reglum laga nr. 21/1991, um gjaldþrotaskipti o.fl., en 
réttarfarsnefnd telur afar mikilvægt að rannsakað sé hvort tilskipunin standi þvi 
í vegi. Þá hefur enginn tími gefist til að bera frumvarpið rækilega saman við 
tilskipunina og heldur ekki til þess að fá upplýst með viðhlitandi hætti hvemig 
aðrar þjóðir hyggjast standa að innleiðingunni.

Réttarfarsnefnd telur að umskrifa þurfi frumvarpið og samræma skýringar í 
athugasemdum þeim breytingum sem gerðar eru. Auk þess þarf, eins og fyrr 
segir, að rannsaka hvort og í hve miklum mæli sé unnt að nota reglur laga nr. 
21/1991 um tilkynningar, um skiptastjóm og fleira við endurskipulagningu á 
fjárhag vátryggingafélaga og einnig um stöðu og störf skilastjómar. Miðað við 
þessar aðstæður getur réttarfarsnefnd ekki annað en lagst gegn afgreiðslu 
frumvarpsins, en nefndin lýsir sig reiðubúna til samstarfs um að koma 
frumvarpinu i viðunandi horf, þannig að unnt verði að leggja það fyrir Alþingi 
við upphaf haustþings.

Virðingarfyllst, 
f.h. réttarfarsnefndar.


